
				এই পাতাটির মুদ্রণ সংশোধন করা প্রয়োজন। 
কোরাণ শরিফ। زه (كانوا
(মদিনার ) প্রান্ত হইতে তাহাদের (কপটদিগের ) প্রতি ( মদিনায় ) প্রবেশ করে, তৎপর বিপ্লব প্রার্থনা করে, তবে অবশ্য তাহারা তাহ দিবে, এবং তৎসম্বন্ধে অল্প লোকে বৈ বিলম্ব করিবে না । ১৪ । এবং সত্য সূতই তাছার ইতিপূৰ্ব্বে ঈশ্বরের সঙ্গে অঙ্গীকারে বদ্ধ হইয়াছে যে পিঠ ফিরাইবে না, এবং ঈশ্বরের অঙ্গীকার ( পালন বিষয়ে ) তাহারা জিজ্ঞাসিত হইয়া থাকে। ১৫ । তুমি বল ( হে মোহম্মদ, ) যদি তোমরা হত্যা ও মৃত্যু হইতে পলায়ন কর সেই পলায়ন তোমাদিগকে লাভমান করিবে না এবং তখন অল্প বৈ তোমাদিগকে ফলভোগী করা হইবে না। ১৬ । তুমি বল সে কে যে তোমাদিগকে ঈশ্বর হইতে রক্ষা করিবে ? যদি তিনি তোমাদের সম্বন্ধে অকল্যাণ বিধান করেন, ঈশ্বর ব্যতীত সহায় ও বন্ধু পাইবে না ণ i ১৭। নিশ্চয় পরমেশ্বর তোমাদিগের নিবৃত্তকারী:দিগকে ও আমাদের নিকটে এস ( বলিয়া) আপন “ভাই” সম্বোধনকারী:দিগকে জ্ঞাত আছেন, এবং তাহারা অল্প বৈ যুদ্ধে উপস্থিত হয় না । ১৮ +তাহার


	অর্থাৎ যদি কাফের সৈন্যদল একযোগে মদিনীয় প্রবেশ করিয়া কপট লোকদিগকে আক্রমণ পুৰ্ব্বক বিপ্লব প্রার্থনা করে, যথা তাহাদিগকে পৌত্তলিক ধৰ্ম্মগ্রহণ ও মোসলমানদিগের সঙ্গে সংগ্রাম করিতে অনুরোধ করে, তবে তাহারা তাহাদের কথা গ্রাহ্য করিবে । (ত, হে, )

+ অর্থাৎ যদি ঈশ্বর তোমাদের অকল্যাণ ও পরাজয় ইচ্ছা করেন, অথবা তোমাদিগকে সম্পদ ও বিজয় দানে উদ্যত হন তবে কে তাহা নিবারণ করিতে পারে ? (ত, হে, ) -
{ এক ব্যক্তি হজরতের শিবির হইতে মদিনায় চলিয়া গিয়া আপন সহোদর ভ্রাতাকে দেখিয়া ছিল যে সে নানা প্রকার আমোদপ্রমোদ করিতেছে। ইহা দেখিয়া সে তাছাকে বলে "ভ্রাতঃ, তুমি এখানে আমোদ আহলাদ করিতেছ

